
C.nr.1852/23

GJYKATA THEMELORE NE MITROVICE — Departamenti i Pérgjithshém, Divizioni
Civil, me gjyqgtarin Nderim Musa, né céshtjen juridike kontestimore té paditéses B.Sh, nga
Komuna e Mitrovicés, té cilén e pérfagéson sipas autorizimit Shkélgesa Hadérgjonaj, avokate né
Decan, kundér té paditurés Komuna e Mitrovicés Jugore - Drejtoria e Arsimit, té cilén e
pérfagéson sipas autorizimit Lirim Zeka, avokate né Prishting, me objekt kontesti, kompensimi

i pérgindjes sé inflacionit né pagé, jashté seance, me daté 08.03.2024, mori kété:

AKTGJYKIM

I. APROVOHET pjesérisht si e bazuar kérkesépadia e paditésit B.Sh, nga Mitrovica,
DETYROHET e paditura Komuna e Mitrovicés-Drejtoria Komunale e Arsimit, qé paditésit, né
emér té kompensimit pér shkallén e inflacionit né pagé, pér periudhén nga data 01.01.2021 — e
deri me daté 31.12.2021, t’ia paguajé shumén prej 178.37 Euro, dhe pér periudhén nga data
01.01.2022, e deri me daté€ 21.11.2022, t’ia paguajé shumén prej 543.94 Euro, me kamaté ligjore
prej 8%, nga dita e parashtrimit té padisé té datés 12.12.2023, si dhe shpenzimet e procedurés né
shumé prej 124.00 Euro, né afat prej 7 ditésh nga plotfugishméria e kétij aktgjykimi, nén

kércénim té pérmbarimit.

Il. REFUZOHET kérkesépadia pértej pjesés sé aprovuar si né pikén I (njé) té dispozitivit dhe
até, pér periudhén kohore nga data 22.11.2022, e deri me daté 30.11.2022, né emér té
kompensimit pér shkallén e inflacionit né pagé, né shumé prej 16.19 Euro, S| E PABAZUAR.

Arsyetim

Paditésja me padi, pérmes té autorizuari té saj, ka kérkuar gé kérkesépadia té aprovohet né térési
e bazuar, ashtu gé té detyrohet e paditura gé né emér té kompensimit pér shkallén e inflacionit

né pagé, pér periudhén Janar — Dhjetor té vitit 2021, t’ia paguajé shumén prej 178.37 Euro, dhe

pér periudhén Janar — Néntor té vitit 2022, t’ia paguajé shumén prej 560.13 Euro, me kamaté

ligjore prej 8%, nga dita e parashtrimit té padisé, si dhe shpenzimet e procedurés.

E paditura né pérgjigje né padi, e ka kontestuar pjesérisht kérkesépadiné e paditéses.
Kundérshtimet i referohen faktit, se paditésja gabimisht ka llogaritur muajin janar té vitit 2021,
sepse nuk ka gené fuqi té Kontrata Kolektive e Arsimit, si dhe muajin néntor té vitit 2022, e ka
kundérshtuar me arsyetimin se kontrata éshté shképutur né kété muaj, andaj, edhe mungon baza

ligjore pér kété muaj.

Gjykata pas pranimit té pérgjigjes né padi ka gjetur se jané plotésuar kushtet ligjore té parapara
né nenin 398 té LPK-sé&, ku pércaktohet se: “Kur gjvkata, pasi t’i arrijé pérgjigia né padi,
konstaton se ndérmjet paléve nuk éshté kontestuese gjendja faktike, dhe se nuk ekzistojné
pengesa té tjera pér dhénien e vendimit meritor, atéheré ajo, pa caktuar fare seancé gjyqgésore,
mund ta jep aktgjykimin me & cilén e pranon si té themelté kérkesépadiné”, pér marrjen e
aktgjykimit jashté seancés, sepse né mes té paléve nuk éshté kontestuese gjendja faktike dhe nuk
ekzistojné pengesa té tjera pér dhénien e vendimit meritor, pasi nga pérgjigja né padi rezulton se

kérkesépadia e paditéses éshté pjesérisht e themelté.

Me nenin 90 paragrafi 1 té Ligjit t¢ Punés, pércaktohet se: “Marréveshja Kolektive mund té
lidhet ndérmjet: organizatés sé punédhénésve ose pérfagésuesit té tij, dhe organizatés sé té
punésuarve ose kur nuk ekzistojné organizata, marréveshjen mund ta lidhin edhe pérfagésuesit
e té punésuarve”, me paragrafin 2 pércaktohet se: “Marréveshja Kolektive mund té lidhet né:
nivel té vendit, nivel té degés, dhe nivel té ndérmarrjes”, me paragrafin 3 pércaktohet se:
“Marréveshja Kolektive duhet té jeté né formé té shkruar, né gjuhét zyrtare té Republikés sé
Kosovés”, ndérsa me paragrafin 5 pércaktohet se: “Marréveshja Kolektive vien pér ata
punédhénés dhe punémarrés té cilét marrin pérsipér detyrimet e pércaktuara me Marréveshjen
e tillé Kolektive”.

Me nenin 35 paragrafi 10 té Kontratés Kolektive té Arsimit, té vitit 18.04.2017, dhe Kontratés
Kolektive té Arsimit, té vitit 22.01.2021, pércaktohet se: “Pér ¢do vit té pércillet shkalla e
inflacionit sipas Entit té Statistikave té Republikés sé Kosovés dhe pérgindja (%) e inflacionit té
futet né pagé”. Me pikén Il (dy) té Mendimit Juridik té Gjykatés Supreme nr.214/2023, i datés
09.10.2023, pércaktohet se:

“Punétorét né bazé té Kontratés Kolektive té Arsimit né Kosové té datés 18.04.2017, dhe
Kontratés Kolektive té& Arsimit né Kosové té datés 22.01.2021, kané té drejté gé né pagén e tyre
té futet pérgindja e inflacionit marré pér bazé shkallén e inflacionit ¢do vit, sipas Entit té
Statistikave té Republikés sé Kosovés, ashtu si¢ éshté pércaktuar me nenin 35, pika 10 té kétyre

marréveshjeve”.

Me nenin 245 paragrafi 1 té LMD-sg, pércaktohet se: “Kreditori né marrédhénien e detyrimit ka
té drejté gé prej debitorit té kérkojé pérmbushjen e detyrimit, ndérsa debitori ka pér detyré ta

pérmbushé até me ndérgjegje dhe né térési, né pérputhje me pérmbajtjen e tij .

Gjykata né mbéshtetje té dispozitave nga e drejta materiale vendosi si né pikén | (njé) té
dispozitivit, pasi nga parashtrimet e paléve ndérgjygésore té paragitura me padi dhe pérgjigje né
padi konstatohet se nuk éshté kontestues fakti, se paditésja éshté mésimdhénése e Edukatés
Muzikore né institucionin arsimor SH.F.M.U “Fazli Graicevci”, dhe se té ardhurat mujore pér
vitin 2021 i ka pasur né shumé prej 437.19 Euro, ndérsa né vitin 2022, né shumé prej 438.98
Euro, fakt ky i vértetuar edhe nga Kontrata e Punés nr...., e datés 01.09.2017, dhe Listat e Pagave.

Kundérshtimi i té paditurés, se paditésja gabimisht ka llogaritur muajin janar té vitit 2021, sepse
nuk ka gené fuqi té Kontrata Kolektive e Arsimit, nuk géndron, pasi Mendimi Juridik i Gjykatés
Supreme nr.40/2023, i datés 27.02.2023, né pikén IV (katér) ka pércaktuar se: “Kontrata
Kolektive e Arsimit e lidhur me daté 18.04.2017, aplikohet né periudhén kohore nga data
18.04.2017, e deri me daté 21.01.2021”, ndérsa Mendimi Juridik i Gjykatés Supreme
nr.214/2023, i datés 09.10.2023, né pikén 111 (tre) ka pércaktuar se: “Kontrata Kolektive e
Arsimit e lidhur me daté 22.01.2021, aplikohet né periudhén kohore nga data 22.01.2021, e deri
me daté 21.11.2022”, pra, nuk ekziston vakum ndérmjet dy kontratave kolektive té arsimit,
andaj, edhe kundérshtimet e té paditurés pér muajin janar 2021, né kété drejtim u vlerésuan si té

pabazuara pér té vendosur ndryshe.

Gjykata vendosi si né pikén Il (dy) té dispozitivit té aktgjykimit konform nenit 399 paragrafi 1
té LPK-sé, ku pércaktohet se: “Kur gjykata, pasi t’i arrijé pérgjigja né padi, konstaton se nga
faktet e treguara né padi nuk del themelésia e kérkesépadisé, atéheré ajo do te jep vendimin
meritor me té cilin refuzohet si e pathemelté kérkesépadia”’, ndérsa me paragrafin 2 pércaktohet

Se:

“Kérkesépadia éshté e pathemelté, né véshtrim té paragrafit 1 té kétij neni, po qé se qartazi éshté
né kundérthénie me faktet e treguara né padi, apo, po gé se faktet mbi té cilat mbéshtetét
kérkesépadia gartazi jané né kundérthénie me provat té cilat i ka propozuar paditési, apo me
faktet gé jané botérisht té ditura”, pasi nga pretendimet e paléve ndérgjyqgésore té paragitura me
padi dhe pérgjigje né padi nuk del themelésia e kérkesépadisé, pér periudhén nga data
22.11.2022, e deri me daté 30.11.2022.

Kérkesa e paditéses ishte gé shkalla e inflacionit té pérfshihet né téré muajin néntor, mirépo duke
pas parasysh gé Kontrata Kolektive e Arsimit e lidhur me daté 22.01.2021, aplikohet né
periudhén kohore nga data 22.01.2021, e deri me daté 21.11.2022, rezultoi qé shuma prej 16.19
Euro, pér periudhén nga data 22.11.2022, e deri me daté 30.11.2022, duhet té refuzohet si e
pabazuar.

Po ashtu rezultoi si i pabazuar edhe kundérshtimi i té paditurés né pérgjigje né padi, se paditéses
nuk i takon kompensimi i shkallés sé inflacionit né pagé pér muajin néntor 2022. Gjykata
vleréson se paga e paditésit pér ditét sa ka gené né fugi kontrata nuk mund té mbetet e zhvlerésuar
pér 11.6% té inflacionit sa ka gené né vitin 2022, sepse pér 15 ditét e punés té muajit néntor,
paditéses duhet ti kompensohet shkalla e inflacionit né pagé, ndérsa pér 7 dité pas datés
21.11.2022, kérkesépadia e paditéses duhej refuzuar, sepse té gjitha kérkesat e té punésuarve qé
kané té béjné me realizimin e té drejtave gé dalin nga kontrata kolektive e arsimit, duhet trajtuar

sipas késaj kontrate, dhe até deri me daté 21.11.2022, kur edhe éshté shképutur kontrata.

Pér periudhén 01.01.2021 - 31.12.2021, lartésia e kérkesépadisé u aprovua duke llogaritur pagén
prej 437.19 Euro, me shkallén e inflacionit prej 3.4%, pér kété vit, dhe até, 437.19 x 12 =5,246.28
X 3.4% = 178.37 Euro.

Pér periudhén 01.01.2022 - 31.10.2022, lartésia e kérkesépadisé u aprovua duke llogaritur pagén
prej 438.98 Euro, me shkallén e inflacionit prej 11.6%, pér kété vit, dhe até, 438.98 x 10 =
4,389.8 x 11.6% = 509.22 Euro.

Ndérsa pér periudhén 01.11.2022 - 21.11.2022, lartésia e kérkesépadisé u aprovua duke llogaritur
pagén prej 438.98 Euro, né pjesétim me 22 dité pune pér muajin néntor, pastaj né shumézim me
15 dité pune brenda muajit néntor deri né shképutje té kontratés, dhe me shkallén e inflacionit
prej 11.6%, pér kété vit, dhe até, 438.98 / 22 = 19.95 x 15 =299.30 x 11.6% = 34.72 Euro.

Lidhur me lartésiné e kamatés gjykata vendosi né bazé té nenit 382 té LMD-sé.

Lidhur me shpenzimet e procedurés gjykata vendosi konform nenit 449 lidhur me nenin 452
paragrafi 1 té LPK-sé, lidhur me Rregulloren pér Tarifat e Avokatéve numri tarifor 6. Lartésia e
shpenzimeve té aprovuara pér paditésin i referohen pérpilimit té padisé né shumé prej 104.00
Euro, dhe taksés pér padi né shumé prej 20.00 Euro.

Nga té cekurat né kuptim té nenit 143 té LPK-sé, u vendos si né dispozitiv té aktgjykimit.

GJYKATA THEMELORE NE MITROVICE
Departamenti i Pérgjithshém, Divizioni Civil
C.nr.1852/23, daté 08.03.2024
Gjyqtari
Nderim Musa

KESHILLE JURIDIKE: Kundér kétij aktgjykimi éshté e lejuar ankesa, né afat prej 7 ditésh
nga marrja e té njéjtit, pérmes késaj gjykate pér Gjykatén e Apelit né Prishtiné.

